
	1. ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ 
	03.01.2023թ.                       

	
	Մ-177-2023

	1. «Զինվորական ծառայության և զինծառայողի կարգավիճակի մասին» օրենքի 22-րդ հոդվածի 5-րդ մասի շրջանակներում ներկայացված «Հայաստանի Հանրապետության մի շարք քաղաքացիներին շարքային կազմի պարտադիր զինվորական ծառայության 2022 թվականի ձմեռային զորակոչից տարկետում տալու մասին» Կառավարության որոշման նախագծի առնչությամբ հայտնում եմ հետևյալը. 	
	1) Աշոտ Զոհրաբի Շավերշյանը (ծնված՝ 30.08.2003թ.) ս.թ. ձմեռային զորակոչի ժամանակ օրենքով սահմանված հիմքով ստացել է տարկետում 1 տարի ժամկետով՝ մինչև 2023թ. ձմեռային զորակոչը, որի կապակցությամբ նրան ՀՀ կառավարության որոշմամբ մինչև 2023թ. ամառային զորակոչը տարկետում տալու անհրաժեշտություն չկա,	
	2) Ալեքս Արմանի Հարությունյանը (ծնված՝ 23.07.2003թ.) 2021թ. ձմեռային զորակոչի ժամանակ օրենքով սահմանված հիմքով ստացել է տարկետում 3 տարի ժամկետով՝ մինչև 2024թ. ձմեռային զորակոչը, որի կապակցությամբ նրան ՀՀ կառավարության որոշմամբ մինչև 2023թ. ամառային զորակոչը տարկետում տալու անհրաժեշտություն չկա,	
	3) Նարեկ Արթուրի Օվչյանին (ծնված՝ 21.11.2003թ.) 2021թ. ձմեռային զորակոչի ժամանակ, որպես ԳԴՀ Ռադեֆորմվալդի միջնակարգ դպրոցի 10-րդ դասարանում սովորողի, տրվել է տարկետում մինչև 19 տարին լրանալու օրը, ս.թ. օգոստոսին նրան տրվել է դպրոցական տեղեկանք՝ ԳԴՀ Բեռգիշի մասնագիտական քոլեջի կողմից առ այն, որ Ն. Օվչյանը 2022թ. օգոստոսի 10-ից հաճախում է նշված քոլեջի առևտրի ավագ դպրոցի տնտեսագիտություն և վարչարարություն կրթական թեքումով 22-HBFW4 դասարան, որն ավարտում է 2024 թվականի հուլիսի 31-ին, այսինքն՝ փաստացի Ն. Օվչյանին պետք է տրվի տարկետում՝ մինչև 2024 թվականի ձմեռային զորակոչը: Տվյալ պարագայում անհրաժեշտ է, որպեսզի ԿԳՄՍ նախարարության կողմից լրացուցիչ հավաստվի, որ Ն. Օվչյանն սովորում է հանրակրթական ծրագրով, որպեսզի հնարավոր լինի քաղաքացուն տարկետում տրամադրել մինչև ուսումնառության ավարտը, հակառակ պարագայում, եթե ուսումնառությունը միջին մասնագիտական կրթական ծրագրով է, ապա քաղաքացին չի օգտվում տարկետման իրավունքից:	
	Ներկայացված մյուս քաղաքացիներին տարկետում տալու վերաբերյալ առարկություններ և առաջարկություններ չունենք:	
	 Ընդունվել  է
	 
























	 2. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	26.12.2022թ.       

	
	Մ-82206-2022

	«Հայաստանի Հանրապետության մի շարք քաղաքացիներին շարքային կազմի պարտադիր զինվորական  ծառայության 2022 թվականի ձմեռային զորակոչից տարկետում տալու մասին» և «Հայաստանի Հանրապետության մի շարք քաղաքացիներին շարքային կազմի պարտադիր զինվորական ծառայության 2022 թվականի ձմեռային զորակոչից տարկետում տալու մասին» Հայաստանի Հանրապետության կառավարության որոշման նախագծերի վերաբերյալ դիտողություններ և առաջարկություններ չունենք: 
	   Ընդունվել  է
	 

	3. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՊԵՏԱԻՐԱՎԱԿԱՆ ՎԱՐՉՈՒԹՅՈՒՆ
	20.01.2023թ

	
	Մ-4945-2023

	           1. Նախագծով  նախատեսվում է  շարքային կազմի պարտադիր զինվորական ծառայության 2022  թվականի ձմեռային զորակոչից տարկետում տալ հանրակրթական, ինչպես նաև հիմնական կրթության հիմքի վրա առանց ընդհատման նախնական (արհեստագործական) կամ միջին մասնագիտական կրթական ծրագրերով սովորող և պարտադիր զինվորական ծառայության զորակոչի ենթակա մի շարք քաղաքացիների՝ համաձայն «Զինվորական ծառայության և զինծառայողի կարգավիճակի մասին Հայաստանի Հանրապետության օրենքի (այսուհետ՝ օրենք) 22-րդ հոդվածի 5-րդ մասի: Հարկ է նկատել, որ ներկայացված քաղաքացիներից որոշներին (նախագծի                  1-ին կետի 4-րդ և 22-րդ ենթակետեր) նախկինում տարկետումներ են տրվել օրենքի 23-րդ հոդվածի 1-ին մասի 1-ին ենթակետի համաձայն (շարքային կազմի պարտադիր զինվորական ծառայության հայտարարված զորակոչից քաղաքացուն առողջական վիճակի պատճառով տարկետում տրվում է բուժման կարիք ունենալու դեպքում), որը չի կարող պայման հանդիսանալ «Զինվորական ծառայության և զինծառայողի կարգավիճակի մասին» ՀՀ օրենքի 22-րդ հոդվածի 5-րդ մասի համաձայն նշված քաղաքացիներին տարկետման տրամադրման համար:
           Միաժամանակ, առանձնահատուկ ուշադրության է արժանի այն հանգամանքը, որ 2022 թվականի հուլիսի 12-ին կայացած պետաիրավական նախարարական կոմիտեի նիստի N ԿԱ/200-2022 արձանագրության 4-րդ կետով արձանագրվել է հետևյալը՝ տալ դրական դիրքորոշում՝ պայմանով, որ սահմանված կարգով վարչապետի աշխատակազմ կներկայացվի «Զինվորական ծառայության և զինծառայողի կարգավիճակի մասին» ՀՀ օրենքում փոփոխություն նախատեսող՝  վարչապետի աշխատակազմի պետաիրավական վարչության կողմից ներկայացված եզրակացությամբ բարձրացրած խնդրի հաղթահարմանն ուղղված օրինագիծ և մինչև այդ փոփոխությունների ընդունումը կբացառվի նման խնդրով նախագծի ներկայացումը: 
         









 2. Նախագծի 1-ին կետի 21-րդ ենթակետով առաջարկվում է տարկետում տալ Աշոտ Տիգրանի Գասպարյանին (ծնված՝ 25.12.2003թ.), ով սովորում է Տավուշի մարզի Աչաջրի Հ. Թամրազյանի անվան միջնակարգ դպրոցի 12-րդ դասարանում և ուսումնառությունն ավարտելու  է  2023 թվականի հունիսի 30-ին: 
          Հարկ է նկատել, որ նշված քաղաքացու զինվորական հաշվառման գրքույկից պարզ է դառնում, որ համապատասխան հիմքով վերջինիս տրվել է տարկետում մինչև 2022թ. ամառային զորակոչ կամ մինչև 01.06.2022թ.: Նշվածի հաշվառմամբ ծանրակշիռ պարզաբանման կարիք ունի այն, թե ինչ հանգամանքներով պայմանավորված Աշոտ Գասպարյանը չի զորակոչվել պարտադիր զինվորական ծառայության 2022թ. հայտարարված ամառային զորակոչի շրջանակներում: 
           3. Նախագծի 1-ին կետի 18-րդ ենթակետով առաջարկվում է տարկետում տալ Հովհաննես Սամվելի Գալստյանին (ծնված՝ 02.10.2003թ.), ով սովորում է Շիրակի մարզի «Գյումրու N 1 արհեստագործական պետական ուսումնարան» ՊՈԱԿ-ի 3-րդ կուրսում և ուսումնառությունն ավարտելու  է  2023 թվականի հունիսի 30-ին: 
	     Ուշադրություն ենք հրավիրում այն հանգամանքին, որ Հովհաննես Գալստյանի 18 տարին լրացել է դեռևս 2021թ. հոկտեմբերին, մինչդեռ նախագծին կից ներկայացված փաստաթղթերից պարզ չի դառնում, թե հատկապես ինչ հանգամանքներով պայմանավորված նշված քաղաքացին չի զորակոչվել զինվորական ծառայության 2021թ. ձմեռային զորակոչի շրջանակներում: 



	Մասամբ ընդունվել է
«Զինվորական ծառայության և զինծառայողի կարգավիճակի մասին» ՀՀ օրենքի 22‑րդ հոդվածի 5-րդ մասի՝ «Սույն հոդվածի 3-րդ մասի 2-րդ կետի համաձայն տրված տարկետման ժամկետի ավարտի օրվա դրությամբ» կարգավորումը նպատակ է հետապնդել նշված հիմքով տարկետում տալ այն մարդկանց, որոնք հանդիսանում են Հայաստանի Հանրապետությունում կամ օտարերկրյա պետություններում հանրակրթական, ինչպես նաև հիմնական կրթության հիմքի վրա առանց ընդհատման նախնական (արհեստագործական) կամ միջին մասնագիտական կրթական ծրագրերով սովորող և այդ կարգավիճակով ստացել են տարկետում: Նախագծով ներկայացված քաղաքացիները փաստացի ունեցել են նշված կարգավիճակը, և ընդգրկված են եղել 2022 թվականի ձմեռային զորակոչից տարկետում տրամադրելու մասին որոշման նախագծում, սակայն այդ պահին իրենք նաև առողջական վիճակի պատճառով տարկետում ստանալու հիմք են ունեցել և Պաշտպանության նախարարության կողմից իրենց տարեկետումը ձևակերվել է 23-րդ հոդվածով, որը սակայն չի անդրադարձել իրենց  22-րդ հոդվածի 3-րդ մասի 2-րդ կետի կարգավիճակի վրա: Ստացվել է այնպես, որ քաղաքացիները ունենալով 22-րդ հոդվածի 3-րդ մասի 2-րդ կետի տարկետման հիմք ունենալու կարգավիճակ, փաստացի տարկետում են ստացել այլ հիմքով: Հետևաբար նշված քաղաքացիների համար պայման է հանդիսանում ոչ թե զինվորական հաշվառման գրքույկում կատարված գրառումը, որով տարկետում է տրվել նույն օրենքի 23-րդ հոդվածի 1-ին մասի 1-ին ենթակետի համաձայն, այլ քաղաքացիների փաստացի կարգավիճակը, որը համապատասխանում է 22-րդ հոդվածի 3-րդ մասի 2-րդ կետին: Նման դիրքորոշումը բխում է քաղաքացիների կրթության իրավունքի իրացման իրավունքից, որը չպետք է խոչընդոտվի օրենսդրության և համապատասխան վարչարարության ոչ միանշանակ կիրառման պատճառով: 
«Զինվորական ծառայության և զինծառայողի կարգավիճակի մասին» ՀՀ օրենքում համապատասխան լրացումներ կատարելու վերաբերյալ օրենքի նախագիծը դրվել է շրջանառության:
Ընդունվել է

